
نے لانگ آئی لینڈ ریاستی پارک کے ساحلوں کے لیے شارک کی بہتر نگرانی کرنے کا اعلان کیا  HOCHULگورنر 
  ہے
  

ریاستی ایجنسیوں کی جانب سے نہانے والے ساحل کے قریب نگرانی کی صلاحیتیں بڑھائی جا رہی ہیں تاکہ شارک  
  مچھلیوں کی سرگرمی کی نشاندہی کی جائے

  
اس موسمِ گرما میں دس نئے ڈرونز تعینات کیے جائیں گے، تاکہ شارک کی نگرانی کرنے کے لیے ریاست کی  

  ہ اضافہ کیا جائےگنجائش میں دو گنا سے زیاد 
  

  اس طرح عوامی رسائی میں وسعت پیدا ہو گی اور شارک کے حوالے سے حفاظتی رہنمائی کو فروغ ملے گا
  
  

نے آج اعلان کیا ہے کہ اس موسمِ گرما میں لانگ آئی لینڈ کے ریاستی پارک کے ساحل پر   Kathy Hochulگورنر 
جانے والوں کو شارکس سے بچانے کے لیے اقدامات کیے جائیں گے۔ ریاست نیویارک کا دفتر برائے تحفظِ پارکس،  

(، محکمۂ تحفظِ  Office of Parks, Recreation and Historic Preservationتفریحی و تاریخی مقامات )
( اور ریاستی پولیس کی جانب سے لانگ آئی لینڈ  Department of Environmental Conservationماحولیات )

ریاستی پارک کے ساحلوں کے ساتھ ڈرون، آبی جہاز اور ہیلی کاپٹر سے نگرانی سمیت، کڑی نگہبانی میں اضافہ کیا  
ساحل پر جانے والوں کی سلامتی کا بندوبست  رک نظر آنے کے بعد جائے گا۔ گزشتہ موسمِ گرما کے دوران زیادہ شا

  پر ان اقدامات کو استوار کیا گیا ہے۔ اور اس میں اضافہ کرنے کے لیے گورنر کے اٹھائے گئے اقدامات
  

"نیو یارک کے شہری اور سیاح پورے موسم گرما کے دوران ہمارے خوبصورت لانگ آئی لینڈ کے ساحلوں سے لطف  
"اس  نے کہا۔ Hochulگورنر  اندوز ہونے کی تیاری کر رہے ہیں، اسی لیے ان کی حفاظت ہماری اولین ترجیح ہے،"

نگرانی کے لیے کڑی نگہبانی بڑھاتے ہوئے سال ہم ساؤتھ شور کے ساتھ ساحلوں کے قریب شارک کی سرگرمیوں کی  
ساحل سمندر پر جانے والوں کے تحفظ کے لیے مزید کارروائی کر رہے ہیں۔ میں نیویارک کے تمام شہریوں کی  

حوصلہ افزائی کرتی ہوں کہ وہ مقامی حکام کی بات سنیں، رہنما اصولوں پر عمل کریں اور احتیاطی تدابیر اختیار  
 رما میں ساحل سمندر کے محفوظ اور ذمہ دار سفر کو یقینی بنایا جا سکے۔" کریں تاکہ اس موسم گ

  
ریاست نیویارک کے دفتر برائے تحفظِ پارکس، تفریحی و تاریخی مقامات )ریاستی پارکس( نے ساحل سمندر کی  

میونسپلٹیز اور مقامی ایجنسیوں کے ساتھ، اپریل میں موسم سے پیشگی ایک میٹنگ منعقد کی تھی تاکہ ریاست نیویارک  
م کی جائیں اور ساحل سمندر کی مربوط اطلاعات پر  میں شارک کی سرگرمیوں کے بارے میں تازہ ترین معلومات فراہ

تبادلۂ خیال کیا جائے۔ ریاستی پارک پولیس اور محکمہ برائے ماحولیاتی تحفظ کے پولیس افسران کی جانب سے ممکنہ  
  طور پر شارک نظر آنے کی صورت میں مخصوص پارکوں کی درخواست پر گشت کی رابطہ کاری کریں گے۔

  
"لانگ آئی لینڈ کے جنوبی ساحل کے ساتھ جو  نے کہا،  Erik Kulleseidپارکس کے کمشنر  نیویارک کے ریاستی

کارروائی کی جا رہی ہے، اس سے ہمیں آسمان اور ساحلی پٹی کے ساتھ نظارے دیکھنے کو ملیں گے۔ پچھلے دو 
لات کا پتہ لگانے  موسموں میں، ہم نے سیکھا ہے کہ شارک کی سرگرمیوں سے ممکنہ طور پر منسوب ماحولیاتی حا

ہم ڈرونز اور آبی جہازوں کے ساتھ گشت کو بڑھا رہے ہیں   کے لیے ڈرونز ہی سب سے مؤثر طریقہ کار ہیں۔

اپنے ساحلوں پر تیراکوں، سرفنگ کرنے والوں، موجوں والے ماہی گیروں، اور کشتی چلانے والوں کے ساتھ   تاکہ
  نے میں مدد کی جائے۔"شارک کے منفی تعاملات کے شاذونادر واقعات کو روک

  
"نیویارک کے سمندری ساحل اور ساحلی  نے کہا، Basil Seggosریاست نیویارک کے محکمۂ تحفظ کے کمشنر 

پٹی ایک جنگلی اور قدرتی سمندری ماحولیاتی نظام کا حصہ ہیں۔ شارک مچھلیاں، اس ماحولیاتی نظام کا ایک اہم حصہ  
ہیں، اور وہ ایک صحت مند اور متوازن سمندر کو برقرار رکھنے میں اہم کردار ادا کرتی ہیں۔ نیو یارک میں انسانوں 

ا آمنا سامنا ہونا نسبتاً کبھی کبھار پیش آنے والے واقعات ہیں، تاہم، ساحل سمندر پر جانے والے تمام لوگوں اور شارک ک
کی شارک حفاظتی رہنمائی پر عمل کرنا چاہیئے تاکہ شارک کے ساتھ خطرناک صورت میں آمنا سامنا ہونے  DECکو 

  کے خطرے کو کم کیا جا سکے۔"
  

"نیو یارک ریاستی پولیس اس سیزن  نے کہا،  Steven Nigrelliائم مقام سپرنٹنڈنٹ نیویارک ریاستی پولیس کے ق 
میں ہمارے شراکت داروں کی مدد کرنے کے لیے تیار ہے تاکہ ساحل سمندر پر جانے والوں اور ہمارے پانیوں کو  

ق فوری مدد  ایوی ایشن ضرورت کے مطاب NYSPمحفوظ رکھا جائے۔ کچھ نظر آنے یا کسی واقعے کی صورت میں، 
  فراہم کرنے کے لیے تیار ہے۔"

  
  اس موسم گرما میں ریاستی پارکس کی توسیع شدہ نگرانی کی صلاحیتوں میں یہ شامل ہیں:

  اضافی دس ڈرونز کے ساتھ اس وقت کام کرنے والے آٹھ ڈرونز کی تعداد دوگنا ہو جائے گی •
پارک کی پولیس کو تفویض کردہ ایک نیا ڈرون، ایک بڑا انٹرپرائز ڈرون ہے جس میں تھرمل امیجنگ، لیزر   •

رینج کی تلاش، اور اعلیٰ معیار کے کیمرے موجود ہیں جو رات کے وقت نگرانی اور موسم کی خراب  
یرتی ہوئی ڈیوائسز بھی  صورتحال میں گشت کرنا ممکن بناتے ہیں۔ یہ ڈرون ہنگامی حالات میں ذاتی طور پر ت 

  اتار سکتا ہے
فی الحال پارک پولیس افسران، ریاستی پارک کے آپریشنل عملے، لائف گارڈز اور مصدقہ ڈرون آپریٹرز   •

جولائی کی چھٹی والی ہفتہ   4 ارکان کو 12افراد پر مشتمل عملہ تربیت یافتہ ہے۔ عملے کے مزید  21سمیت، 
  وار تعطیل تک تربیت دے دی جائے گی

اس موسم گرما میں جونز بیچ، رابرٹ موزیز اور سنکن میڈو پر لوگوں کے لیے شارک کے رہائشی خطوں  •
  کے بارے میں عوامی آگہی کے لیے ریاستی پارکس کے ماحولیاتی اطلاع کاران موجود ہیں

یچ  (، لائف گارڈز کے لیے تفویض کیے گئے ہیں تاکہ وہ جونز بWaveRunnersدو نئے یاماہا ویو رنرز ) •
اور رابرٹ موزیز ریاستی پارکس دونوں پر گشت کریں۔ یہ دو ذاتی آبی کشتیاں، سنکن میڈو ریاستی پارک میں  

  پہلے سے کام کرنے والی ایک کشتی کے ساتھ شامل ہو جائیں گی
  تیراکی والے علاقوں اور موجوں والے ماہی گیری علاقوں کے درمیان اضافی بفر خطے بنائے جائیں گے •
ں نظر آ جائے گی، وہاں نیویارک ریاستی پولیس ایوی ایشن ضرورت کے مطابق ردعمل کرنے کے جہاں کہی •

  لیے دستیاب ہو گی
  شارک نظر آنے پر ردعمل

  ریاستی پارک کے ساحل کے قریب شارک کی تصدیق کے بعد، درج ذیل اقدامات کیے جاتے ہیں:
  شارک نظر آنے کے بعد تیراکی روک دی جاتی ہے •
  آخری بار شارک نظر آنے کے کم از کم ایک گھنٹہ بعد تیراکی دوبارہ شروع کرنے کی اجازت دی جاتی ہے •
 Long Islandشارک نظر آنے کے تمام واقعات کے بارے میں لانگ آئی لینڈ ساحلی آگہی گروپ ) •

Coastal Awareness Group جاتا ہے، جو کہ کوینز سے لانگ آئی لینڈ تک پھیلے ( سے رجوع کیا
  سے زائد افراد پر مشتمل ہے  200ہوئے، بلدیات، ایجنسیوں اور نجی ساحلی آپریٹرز کے 

ریاستی پارک کے لائف گارڈز شارک کی سرگرمیوں پر نظر رکھنے کے لیے پانیوں کے کنارے مسلسل جانچ   •
  پڑتال اور گشت کرتے ہیں

  
شارک سے  منا سامنا ہونے کے خطرے کو کم کرنے کے لیے، محکمۂ تحفظِ ماحولیات کی جانب سےشارک کے ساتھ آ

  :کا مشورہ دیا جاتا ہ    حفاظت کی مندرجہ ذیل رہنمائی

  سیلز )سگ ماہی( والے علاقوں میں جانے سے گریز کریں •

مچھلیوں کے جھنڈ والے، اچھلنے والی مچھلیوں والے یا غوطہ لگانے والے سمندری پرندوں کے علاقوں سے  •
  گریز کریں

  جھٹ پٹے، رات یا طلوعِ آفتاب کے وقت تیراکی کرنے سے گریز کریں •
  گدلے پانی میں جانے سے گریز کریں •
  گروہوں کی شکل میں تیراکی، پیڈلنگ اور سرفنگ کریں •
  ریب موجود رہیں، جہاں آپ کے پاؤں نیچے زمین کو چھو سکتے ہوںساحل کے ق •
  ہمیشہ لائف گارڈز اور پارک کے عملے کی ہدایات پر عمل کریں •

  
###  

  
  
  
  

 
 www.governor.ny.govاضافی خبریں یہاں ملاحظہ کی جا سکتی ہیں 

 press.office@exec.ny.gov  |518.474.8418ریاست نیو یارک | ایگزیکٹیو چیمبر | 
 

https://gcc02.safelinks.protection.outlook.com/?url=http%3A%2F%2Fwww.governor.ny.gov%2F&data=05%7C01%7CRicardo.Pelaez%40otda.ny.gov%7C4ca226f76c20495d399f08db56263ee4%7Cf46cb8ea79004d108ceb80e8c1c81ee7%7C0%7C0%7C638198494490911583%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=IldS%2BfQbTE0lCJpJti%2FZx7JSJ%2FnF4vj4T2w%2FTjomH8s%3D&reserved=0
میلبنام:press.office@exec.ny.gov

